
M152: Rheinauer Paulus

“Ich bit dich herre eine

dur die lebentigen steine
daz ich niut besize

die uereislichin izze

di die hellechnecthe habin
des bitt ich tich dur die drie chnabin
die du beshirdos dn-e

in deme glugindin houine
ananias asarias

io sagit uns daz buch daz
diz tritte daz waz misahel
in tet daz uur niuvit we

ez in mathe sie nivth gebrennin
du ware sand in dr inne

do beshirndos tu dine dine
mit dinis selbes segine

die da hulfin uehtin

widir dem unrethe

daz uwr sie niuth in mute
suvi harte der ouin glote
unze du mit tinime troiste
sie der uz lostos

nu bit hich die chnabin drie
daz si mir helui-de sien

daz du mich irlosest dinen shalch
mit der diner giuvalth

mit demi selbin troiste

so du sie dr uz lostes

so lose ouch mine sele
genadichlich herre

daz siu niuth brinne sere .
// O rex angelorum

nu sholt u mich irhorin

dur dine warin triuwe

also du uernami dine diwe
maria- unde marta-

die umbe dich irdigiton

daz ir brudir lazarus gbenas

der drie nathe begrabin was
undi du in isze uf sten
uroliche dane gen

in den selben namin bit ich tich
daz tu gelibhaftos mich
undi gim mir urstendide
aller minir sovndon

dur tinin heligin toth

den du dur unsir noth

an dem cruce irsturbe

do du dir mitte irwrbe

daz du die dine alle

lostos uon der helle

dur die selbun losunge
bittit dich min zunge

daz du irlosest mine sele
genadiclicher herre

dur tine gotilichun craft
unde dur taz helige grab

da din licham inne lach .

// Himilchuninch herre

io f hulfi du daniele

uzer der lewin grube

daz in niuwet getorston berurin
den er dr in was gegebin

das in zerbrachin die lewin
do beshirmdos tu dinin shalch
mit tiner gewalth

daz tie lewin uon imo uluhin
in einin winchil sich smugin
daz machoth al din gotehait
si n tatin ime inhein laith
unzi du mit abacuchis brote
in dr uz lostos

nu bit ich den herrin

den gutin danielin

daz er mir sie weginde

undi du mir sies uergebinde
die sundi minis libes

also du tate dem wibe

diu dur ruge

uur dich warth geuurith

die di iudin uurtin

drethin dir gute

uur dich dur daz eini

daz du si hizist steinin

si scigin si einis huris

siu ware werth des todes

als ie diu alte evwe gebot
do lostos tu si uzir der noth
do scribi du an der erde
den iudin unwerde

der ane sunde ware

daz er niuwin uerbare

er ni wurfl an si einin stein
do in was ir aller inehein
der sich des uermasze

aini sie si liezen

do gingin si alle dannin
eine nach andirmo

unus post unu-

do begundon sie rummin
do ruwin si ir sunde

do uergabe ir z er stunde
dur dine guti

allis daz siu ie geesundote
do hisze du si herre

daz siu isz in tate niuth mere
daz ir sundon lize sin

do warth siv din trutinne
uaste globte siv an dich

des anthlaazes gerin ich
des tu ubir si tate

dur dine gute

uro du si lieze

nu la mich ir genizin

undi danielis

dinis wisagin heris

undi dinir shalch allir

di du irlostost uon der helle
dur die selbun caritate

so dov ubir se tate

so bit ich tich gotes sun
dur dinis uater willin

daz tu gebites herre

sci michahele

daz er mine sele bringe
swenne siv geshadi hinnin
in den barm abrahamis

zi dinnen genadin

dur dine trie namin amin .
// Do der hedine man

so uerre warth gohorsam
mith glovbe undi mit pigithe
und ir also warlich

sine sunde bigundi riugin

do inphing in der gotes sun
do hiz er in tovfen

andiris heizin

e hez er savluus

nu ist er ginnmotmt der milte sc-s paulus

gotis haz was e des ie sin

nu n ist sin gnadigir nichain

nu ist er an irwelitiz gotis uas
den selbin gewual er ime gab

da sich e iudis uoni stiz

den herri- er do uari- hiz

i- daz lanth z en chrichin

do bechert er mit den buchin
manigin hedinin man

nu sint se gote gehorsam

und ist daz diu allirheriste dieth
nu ist der herre gote uil lieb

er ist da ze himil

ouch uns hie nidere

er gehiezze uns uil manige gnade
woltin wir z umb got uerdinen

